
RIALACHÁN TARMLIGTHE (AE) 2023/1090 ÓN gCOIMISIÚN 

an 24 January 2023

lena leasaítear Rialachán (AE) 2019/833 ó Pharlaimint na hEorpa agus ón gComhairle, agus Rialachán 
Tarmligthe (AE) 2020/124 ón gCoimisiún a mhéid a bhaineann le forálacha áirithe de bhearta 

caomhnaithe agus forfheidhmithe Eagraíocht Iascaigh an Atlantaigh Thiar Thuaidh (NAFO) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (AE) 2019/833 ó Pharlaimint na hEorpa agus ón gComhairle an 20 Bealtaine 2019 lena leagtar 
síos bearta caomhnaithe agus forfheidhmithe atá infheidhme i Limistéar Rialála Eagraíocht Iascaigh an Atlantaigh Thiar 
Thuaidh, lena leasaítear Rialachán (AE) 2016/1627 agus lena n-aisghairtear Rialacháin (CE) Uimh. 2115/2005 agus (CE) 
Uimh. 1386/2007 ón gComhairle (1), agus go háirithe Airteagal 50(1) agus (2) de,

De bharr an mhéid seo a leanas:

(1) Is páirtí é an tAontas sa Choinbhinsiún um Chomhar Iltaobhach sa Todhchaí in Iascaigh an Atlantaigh Thiar Thuaidh 
(Coinbhinsiún NAFO), arna fhormheas le Rialachán (CEE) Uimh. 3179/78 ón gComhairle (2).

(2) Ghlac Parlaimint na hEorpa agus an Chomhairle Rialachán (AE) 2019/833 chun bearta caomhnaithe agus 
forfheidhmithe NAFO a chur chun feidhme i ndlí an Aontais.

(3) Le Rialachán Tarmligthe (AE) 2020/124 ón gCoimisiún (3) forlíonadh Rialachán (AE) 2019/833 le roinnt bearta 
caomhnaithe agus forfheidhmithe de chuid NAFO.

(4) Le Rialachán Tarmligthe (AE) 2020/989 ón gCoimisiún (4) leasaíodh Rialachán Tarmligthe (AE) 2020/124 le bearta 
NAFO a glacadh ag a chruinniú bliantúil in 2019.

(5) Le Rialachán Tarmligthe (AE) 2021/860 ón gCoimisiún (5) leasaíodh Rialachán Tarmligthe (AE) 2020/124 le bearta 
NAFO a glacadh ag a chruinniú bliantúil in 2020.

(6) Le Rialachán (AE) 2021/1231 ó Pharlaimint na hEorpa agus ón gComhairle (6) leasaíodh Rialachán (AE) 2019/833 le 
bearta NAFO a glacadh ag a chruinnithe bliantúla in 2019 agus 2020.

(7) Le Rialachán Tarmligthe (AE) 2022/1281 ón gCoimisiún (7) leasaíodh Rialachán Tarmligthe (AE) 2020/124 le bearta 
NAFO a glacadh ag a chruinniú bliantúil in 2021.

(1) IO L 141, 28.5.2019, lch. 1.
(2) Rialachán (CEE) Uimh. 3179/78 ón gComhairle an 28 Nollaig 1978 maidir le tabhairt i gcrích an Choinbhinsiúin um Chomhar 

Iltaobhach sa Todhchaí in Iascaigh an Atlantaigh Thiar Thuaidh ag Comhphobal Eacnamaíochta na hEorpa (IO L 378, 30.12.1978, 
lch. 1).

(3) Rialachán Tarmligthe (AE) 2020/124 ón gCoimisiún an 15 Deireadh Fómhair 2019 lena bhforlíontar Rialachán (AE) 2019/833 ó 
Pharlaimint na hEorpa agus ón gComhairle lena leagtar síos bearta caomhnaithe agus forfheidhmithe atá infheidhme i Limistéar 
Rialála Eagraíocht Iascaigh an Atlantaigh Thiar Thuaidh (IO L 34, 6.2.2020, lch. 1).

(4) Rialachán Tarmligthe (AE) 2020/989 ón gCoimisiún an 27 Aibreán 2020 lena leasaítear Rialachán Tarmligthe (AE) 2020/124 a mhéid 
a bhaineann le forálacha áirithe de bhearta caomhnaithe agus forfheidhmithe Eagraíocht Iascaigh an Atlantaigh Thiar Thuaidh (NAFO), 
agus le hIarscríbhinní a ghabhann leis na bearta sin (IO L 221, 10.7.2020, lch. 5).

(5) Rialachán Tarmligthe (AE) 2021/860 ón gCoimisiún an 23 Márta 2021 lena leasaítear Rialachán Tarmligthe (AE) 2020/124 a mhéid a 
bhaineann le hIarscríbhinn a ghabhann le bearta caomhnaithe agus forfheidhmithe Eagraíocht Iascaigh an Atlantaigh Thiar Thuaidh 
(NAFO) (IO L 190, 31.5.2021 lch. 19).

(6) Rialachán (AE) 2021/1231 ó Pharlaimint na hEorpa agus ón gComhairle an 14 Iúil 2021 lena leasaítear Rialachán (AE) 2019/833 lena 
leagtar síos bearta caomhnaithe agus forfheidhmithe is infheidhme i Limistéar Rialála Eagraíocht Iascaigh an Atlantaigh Thiar Thuaidh 
(IO L 274, 30.7.2021, lch. 32).

(7) Rialachán Tarmligthe (AE) 2022/1281 ón gCoimisiún an 4 Márta 2022 lena leasaítear Rialachán (AE) 2019/833 ó Pharlaimint na 
hEorpa agus ón gComhairle, agus Rialachán Tarmligthe (AE) 2020/124 ón gCoimisiún a mhéid a bhaineann le forálacha áirithe de 
bhearta caomhnaithe agus forfheidhmithe Eagraíocht Iascaigh an Atlantaigh Thiar Thuaidh (NAFO), agus le hIarscríbhinní a ghabhann 
leis na bearta sin (IO L 195, 22.7.2022, lch. 21).

(8) Le Rialachán (AE) 2022/2037 ó Pharlaimint na hEorpa agus ón gComhairle (8) leasaíodh Rialachán (AE) 2019/83 le 
bearta NAFO a glacadh ag a chruinniú bliantúil in 2021.

(9) Ag an gcruinniú bliantúil a bhí aige i mí Mheán Fómhair 2022, leasaigh NAFO a bhearta caomhnaithe agus 
forfheidhmithe le nuashonruithe ar shrianta ar shoithí taighde, bearta rialaithe maidir le gabhálacha trosc a 
thabhairt i dtír nó a thrasloingsiú ó Roinn 3M, agus scrios sé forálacha a bhaineann le tuairisciú ar chláir 
breathnóirí, agus cuireadh crostagairt isteach sa logleabhar iascaireachta.

(10) Ba cheart na hathruithe sin a chur chun feidhme i ndlí an Aontais freisin. Ba cheart, dá bhrí sin, Rialachán 
(AE) 2019/833 agus Rialachán Tarmligthe (AE) 2020/124 a leasú dá réir,

TAR ÉIS AN RIALACHÁN SEO A GHLACADH:

Airteagal 1

Leasaítear leis seo Rialachán (AE) 2019/833 mar a leanas:

(1) In Airteagal 4(1), cuirtear isteach na pointí (c) agus (d) seo a leanas:

“(c) troisc a ghabháil ó Roinn 3M, ar mó a méid ná 15 thona de ghabhálacha an Aontais i mbliain féilire amháin. Má 
sháraíonn gabháil an tsoithigh taighde an méid sin, déanfar an farasbarr a chomhaireamh in aghaidh an 
leithdháilte ar Bhallstát brataí an tsoithigh. Thairis sin, má tá an leithdháileadh ar an mBallstát maidir le troisc ó 
Roinn 3M ídithe, ní thabharfaidh an Ballstát sin údarú dá shoithí tuilleadh gníomhaíochtaí taighde a dhéanamh. 
Aon ghníomhaíocht taighde atá ar siúl, cuirfidh an Ballstát brataí stop léi a luaithe a ghabhfaidh an tAontas 15 
thona; nó

(d) séaclaí a ghabháil ó Roinn 3M, ar mó a méid ná 10 dtona de ghabhálacha an Aontais i mbliain féilire amháin. 
Cuirfidh an Ballstát ábhartha stop le gníomhaíochtaí taighde ar shéaclaí ó Roinn 3M a luaithe a ghabhfaidh an 
tAontas 10 dtona.”

(2) In Airteagal 4, scriostar mír 1a.

(3) In Airteagal 9a, pointe (1)(c), cuirtear isteach an abairt seo a leanas:

“Déanfar cigireachtaí ar thabhairt i dtír nó ar thrasloingsiú ag ráta mar a leanas:

(i) 50 % ar a laghad i gcás inar lú ná 6 000 tona i ndeiseanna iascaireachta cuóta iomlán NAFO le haghaidh trosc i 
Roinn 3M, agus

(ii) 25 % ar a laghad i gcás ina mbíonn cuóta iomlán NAFO le haghaidh trosc I Roinn 3M idir 6 000 agus 12 000 tona i 
ndeiseanna iascaireachta.”

(4) In Airteagal 27(7), scriostar pointe (a).

Airteagal 2

Leasaítear an Iarscríbhinn a ghabhann le Rialachán Tarmligthe (AE) 2020/124 i gcomhréir leis an Iarscríbhinn a ghabhann 
leis an Rialachán seo.

Airteagal 3

Tiocfaidh an Rialachán seo i bhfeidhm an 3ú lá tar éis lá a fhoilsithe in Iris Oifigiúil an Aontais Eorpaigh.

(8) Rialachán (AE) 2022/2037 ó Pharlaimint na hEorpa agus ón gComhairle an 19 Deireadh Fómhair 2022 lena leasaítear Rialachán 
(AE) 2019/833 lena leagtar síos bearta caomhnaithe agus forfheidhmithe is infheidhme i Limistéar Rialála Eagraíocht Iascaigh an 
Atlantaigh Thiar Thuaidh (IO L 275, 25.10.2022, lch. 11).

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, an 24 Eanáir 2023.

Thar ceann an Choimisiúin
An tUachtarán

Ursula VON DER LEYEN

IARSCRÍBHINN 

San Iarscríbhinn a ghabhann le Rialachán Tarmligthe (AE) 2020/124, pointe (30), cuirtear an méid seo a leanas in ionad an 
15ú fleasc:

“‘(15) An ndearnadh tarraingt thrialach i gcomhréir le hAirteagal 6.6(b)(iii) nó le hAirteagal 6.10 de na bearta caomhnaithe 
agus forfheidhmithe? (Rinneadh/Ní dhearnadh)’”

